
GOUVÈNÈ CUOMO ANONSE PREMYE PWOGRAM ASISTANS ASIRANS‐KOSYÒNMAN NAN ETA A POU 

MWBE YO 

 

Pwojè sa yo pral ogmante Patisipasyon Antrepriz Komèsyal ki pou Gwoup Minoritè ak— Fanm yo—

nan Kontra Eta a 

 

Jodi a, Gouvènè Andrew M. Cuomo te lanse premye pwogram asistans asirans‐kosyònman pou Antrepriz 

Komèsyal ki pou Gwoup Minoritè ak –Fanm –yo. Pwogram sa a pral ofri asistans finansye pou ede 

MWBE yo jwenn asirans‐kosyònman ak kontra eta a.  

 

Gouvènè Cuomo di konsa, “Fòs Eta New York se nan divèsite, inovasyon, ak lespri antrepriz tout 

sitwayen li yo. Lè nou elimine tout sa ki anpeche gen kwasans nan MWBE yo, nou mete fòs sa a pou 

travay pou tout Nouyòkè yo, pou kreye yon anviwònman biznis ki pi divès ak konpetitif. Etap sa yo ap fè 

règ jwèt la vin menm pou tout moun, epi y ap louvri pòt yo pou gen pi plis posiblite ekonomik ak 

kwasans djòb nan kominote ki bezwen li pi plis.” 

 

Jan Gouvènè Cuomo te endike sa nan Diskou 2012 li sou Sitiyasyon Eta a, youn nan pi gwo defi ti 

kontraktè yo ak kontraktè MWBE yo genyen se jwenn kredi, ki limite posiblite yo pou jwenn kontra eta 

a. Pou elimine anpechman sa a nan kwasans lan, Eta New York lanse yon nouvo pwogram asirans‐

kosyònman ki pral bay asistans finansye sou fòm sipò kredi pou ede ti biznis yo ak biznis ki pou gwoup 

minoritè yo— ak fanm yo— jwenn asirans‐kosyònman ak kontra eta a. Fon kredi renouvlab la ofri lèt 

kredi irevokab, jiska 30 pousan kantite lajan kontra debaz la sou yon baz espesifik yon pwojè, epitou yo 

prevwa l ap fasilite $200 milyon dola nan nouvo aktivite kosyònman sou senkan. Eta a ap kolabore tou 

avèk enstitisyon prè entèmedyè pou ede fasilite kredi fon woulman pou kontraktè Eta New York yo. Pou 

jwenn plis enfòmasyon sou Pwogram Asistans Eta New York pou Asirans‐Kosyònman, tanpri ale nan 

sitwèb http://esd.ny.gov/BusinessPrograms/BondingAssistance.html. 

 

Depi kèk ane, yo estime gen yon total 2.200 djòb dirèk ak endirèk ki ta kreye nan Eta New York. Sa ta 

pèmèt yo reyalize $137 milyon dola nan revni pèsonèl nan Eta a, ak $328 milyon dola nan revni nan 

machandiz ak sèvis yo achte kòm yon rezilta aktivite konstwiksyon. De (2) konpayi asirans‐kosyònman, 

Travelers and ACE, yo konsidere nan klasman A‐plis, dakò pou patisipe nan pwogram nan. 

Jodi a, Gouvènè a te anonse Ekip MWBE te kreye lòt pwojè ki la pou ogmante patisipasyon MWBE yo 

nan kontra eta a. 

 

Aplikasyon yon Sistèm Kontwòl ak Rapòtaj Elektwonik Dènye Modèl  

 

Lontan, pa t gen metòd estanda pou rapòte patisipasyon MWBE nan pwosesis acha eta a nan New York. 

Pou senplifye pwosesis sètifikasyon MWBE, epi pou kreye efikasite avèk teknoloji, Eta a te bay yon 

kontra pou kreye yon sistèm elektwonik pou kontwòl ak konfòmite. Sistèm nan ap fè pwosesis 

sètifikasyon MWBE vin pi fasil pou itilize, pou pèmèt biznis yo kominike fasil avèk pwosesis kontra Eta a, 

jwenn enfòmasyon sou demann pwopozisyon yo, epitou ofri sèvis yo pou ajans ak otorite yo nan yon 

pòtay sitwèb. Pou premye fwa nan yon baz done elektwonik eta a, sistèm nan ap pèmèt Eta a kontwole 

deprè ak yon fason efikas kijan ak si ajans eta a depanse lajan eta a avèk biznis ki pou gwoup minoritè yo 

ak fanm yo, epitou si ajans yo itilize pi bon efò yo pou reyalize objektif Gouvènè a.  

 

Ogmantasyon Gwoup Antrepriz Sètifye MWBE yo 

 

Mwayen Eta New York pou sètifye antrepriz MWBE yo nan minisipalite lokal yo ak gouvènman federal la 

te depannde yon pwosesis ki lan ak konplike ki te bloke kwasans biznis yo. Pou retire anpèchman sa a, 

Eta a devlope yon mwayen ki rapid pou sètifye antrepriz MWBE yo.  

 

Eta a te fè akò avèk Minisipalite Vil New York, ak Otorite Pòtyè New York ak New Jersey, epi li angaje 

avèk Depatman Transpò Etazini ak Depatman Afè Veteran Etazini pou travay pi vit sou aplikasyon MWBE 

yo. Kòm yon rezilta akò sa yo, antrepriz yo ap kapab vin sètifye nan eta a kò MWBE, epitou y ap kapab 

kandida pou jwenn kontra eta a. 

 

Pou ogmante asistans ak sipò teknik pou MWBE yo, Eta a siyen yon akò avèk National Community 

Reinvestment Coalition pou fasilite operasyon NY‐Manhattan Minority Business Development Center. 

Nouvo kolaborasyon sa a ap fasilite desidè politik yo pou travay avèk enstitisyon finansye yo pou ede 

ofri resous enpòtan pou MWBE yo, tankou ogmantasyon prè pou ti biznis yo pou pwojè antreprenè nan 

kominote kote moun yo touche ti revni ak revni modere.  

 

Kreyasyon Posiblite pou Patisipasyon MWBE yo ak Kwasans Ekonomik 

 

Eta a kreye posiblite pou amelyore kwasans ekonomik MWBE lè li devlope yon rezo posiblite ki konsistan 

ak konplè pou MWBE yo fè echanj enfòmasyon, lide ak resous ki disponib pou sipò biznis yo. Eta a te 

òganize 124 evènman pou bay asistans, epi li te patisipe ladan yo depi mwa fevriye 2011, epitou Eta a te 

òganize premye Vizit Lib trimès li pou Sètifikasyon MWBE yo. Vizit lib la te ofri antrepriz yo posiblite pou 

yo vin sètifye pandan entèvyou endividyèl avèk anplwaye Division of Minority and Business 

Development.  

Eta a te òganize yon sèl evènman pou prezante biznis ki pou gwoup minoritè yo ak fanmi yo kòm 

ekspozan. Evènman sa a te konekte kontraktè prensipal yo ak moun k ap pran desizyon yo avèk 

antrepriz komèsyal ki pou gwoup minoritè yo ak fanm yo pou fè konkirans pou $82 milyon dola nan 

kontra yo nan CUNY/City College Advanced Science Research Center.  Tankou premye Fowòm anyèl New 

York State MWBE ki te fèt nan mwa oktòb la, evènman sa a kreye posiblite pou koneksyon ki enpòtan 

anpil, pou pèmèt pwopriyetè biznis yo montre konpetans yo, epitou evènman an pèmèt kontraktè 

prensipal yo ak moun k ap pran desizyon nan eta a vizite divès kalite ekspozisyon MWBE.  

 

Nan Bidjè Egzekitif 2012‐2013 li a, Gouvènè a te afekte tou yon lòt $1.6 milyon dola pou fon 

administrasyon MWBE yo. 

 

William Thompson, Prezidan Ekip MWBE Gouvènè a, di konsa: “Gouvènè Andrew Cuomo pwomèt 

angajman li pou ogmante patisipasyon biznis ki pou gwoup minoritè yo ak fanm yo nan kontra eta a. Li 

te kontinye lè li te pibliye yon dekrè egzekitif pou kreye yon ekip, epitou pou ban nou responsablite pou 

jwenn solisyon yo. Epitou pou dènye onz (11) mwa yo, ekip la te senpleman fè sa. Nou kreye baz la pou 

reyalize objektif nou pou kreye menm posiblite pou tout moun nan kontra eta a."  

 

Ekip MWBE a gen responsablite pou idantifye fason pou elimine anpèchman yo, epitou pou amelyore 

pwogram ki la deja pou ankouraje pi plis patisipasyon. Lè ekip MWBE a satisfè objektif li fikse yo, li vanse 

pi vit pou redui difikilte pou jwenn kontra eta a nan pi gwo aksè pou kredi ak egzijans; li amelyore 

kontwòl pou pi bon konfòmite ak responsablite; epitou li ranfòse ak kreye nouvo kolaborasyon pou 

administrasyon minisipalite vil la ak gouvènman federal pou kwasans biznis yo. 

 

Ekip MWBE Gouvènè a gen ladan ofisyèl eli, dirijan biznis ak akademik, ak manm kabinè Gouvènè a, ak 

administrasyon an ki endike anba la a: 

 

• William Thompson, ansyen Kontwolè Finans Minisipalite Vil New York 

• Senatè Martin Dilan, Distri 28 

• Senatè Adriano Espaillat, Distri 31 

• Senatè Ruth Hassell‐Thompson, Distri 36 

• Senatè Betty Little, Distri 45 

• Senatè Bill Perkins, Distri 30 

• Senatè Patty Ritchie, Distri 48 

• Manm Asanble Earlene Hooper, Distri 18 

• Manm Asanble Grace Meng, Distri 22 

• Manm Asanble Nick Perry, Distri 58 

• Manm Asanble Crystal Peoples‐Stokes, Distri 141 

• Manm Asanble Peter Rivera, Distri 76 

• Manm Asanble Keith Wright, Distri 70 

• Manm Asanble Robert Rodriguez, Distri 68 

• Sandra Wilkin, Prezidan, Women Builders Council, Inc.  

• Jacqueline Williams, Kowòdonatè, MWBE Coalition  

• James Francis, Prezidan Konsèy Administrasyon, Council of Urban Professionals (CUP) 

• Walter Broadnax, Pwofesè Selèb Administrasyon Piblik, Campbell Public Affairs Institute, Maxwell 

School of Syracuse University 

• Nancy Zimpher, Chanselye State University of New York 

• Mylan Denerstein, Konseye pou Gouvènè a 

• Yrthya Dinzey‐Flores, Ofisye Responsab Divèsite, Biwo Gouvènè 

• Alphonso B. David, Sekretè Adjwen pou Dwa Sivil, Biwo Gouvènè 

• Leecia Eve, Sekretè Adjwen pou Devlopman Ekonomik, Biwo Gouvènè 

• Robert L. Megna, Direktè Bidjè, Depatman Bidjè 

• Joan McDonald, Manm Komisyon, Depatman Transpò 

• RoAnn Destito, Manm Komisyon, Biwo Sèvis Jeneral 

• Darryl Towns, Manm Komisyon, Lojman ak Renouvèlman Kominote 

• Michael Garner, Ofisye Responsab Divèsite, Metropolitan Transit Authority 

• Valerie Grey, Direktè Eksplwatasyon, Depatman Edikasyon Eta  

• Paul Williams, Direktè Egzekitif, Dormitory Authority of New York 

